Nafarroako Parlamentuko Mahaiak, 2014ko ekainaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, garraio publikoaren arloko politika orokorrari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2014ko ekainaren 2an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, garraio publikoaren arloan darabilen politika orokorrari buruzko ahoz erantzuteko galdera hau aurkezten dio Nafarroako Gobernuko Sustapen Departamentuari:

Azken hilabeteotan, Iruñerriko bidaiari-garraioari buruzko eztabaida bizi batean sartuta gaude, oraindik ere ebatzi gabe dagoena. Bestalde, txartel bakarraren sistema ezartzen ari dira beste lurralde batzuetan (Asturias, EAE, Galizia...), ezberdina kasu bakoitzean, herritarrei aukera ematen diena nork bere lurraldean garraio publikoak txartel bakarraren bidez erabiltzeko. Kasuren batean, txartela lurralde mugakideetan ere –Araba, Bizkaia eta Gipuzkoa– erabili ahal izateko aukera jorratzen ari dira.

Galdera argia da:

• Zein da Nafarroako Gobernuak garraio publikoaren arloan darabilen politika orokorra?

• Txartel bakarreko sistemaren bat baloratzen edo/eta lantzen ari al da, aipatutakoen antzekoa edo beste tankera batekoa?

• Baiezkoan, zer filosofia orokor darabil?

• Zer urrats eta jarduketa aurreikusi ditu arlo honetan?

Iruñean, 2014ko maiatzaren 29an

Foru parlamentaria: Manu Ayerdi Olaizola

